
Acharya Navaratnamalika StavaH

ಆಚಾರ್ಯನವರತ್ನಮಾಲಿಕಾಸ್ತವಃ

ಯಸ್ಯ ಸ್ಮರಣಮಾತ್ರೇಣ ಪಾಪೌಘಃ ಶೂನ್ಯತಾಂ ಬ್ರಜೇತ್ .

ಜ್ಞಾನಪದ್ಮಸ್ಯ ಸೂರ್ಯೋಯಃ ಶಂಕರೋ ನಃ ಪ್ರಸೀದತು .. 1..
ಸಂಸಾರಸರ್ಪದಷ್ಟಾನಾಂ ಮಹಾಜಾಂಗಲಿಕೋ ಗುರುಃ .
ಅವತೀರ್ಣೋ ಭಿಷಙ್ನಾಥಃ ಶಂಕರೋ ನಃ ಪ್ರಸೀದತು .. 2..
ಚಿನ್ಮಯಾನಂದಮೂರ್ತಿರ್ಯಃ ಸಂಸಾರಾರ್ಣವತಾರಕಃ .
ಮಹಾಕಾರುಣಿಕೋಯೋಗೀ ಶಂಕರೋ ನಃ ಪ್ರಸೀದತು .. 3..
ಯದ್ವಾಗ್ಗಂಗಾಪ್ರವಾಹೇಣ ಪೂತಾಃ ಸ್ಯುಃ ಪಾಮರಾ ಜನಾಃ .
ಭಸ್ಮೀಕೃತಾಸ್ತು ಕಾಮಾಗ್ನ್ಯಾ ಶಂಕರೋ ನಃ ಪ್ರಸೀದತು .. 4..
ನಷ್ಟಮಾರ್ಗಾನ್ಭವಾಟವ್ಯಾಂ ದುಃಖಪೂರ್ಣಾಶ್ಚ ವಿಹ್ವಲಾನ್ .

ಮಾರ್ಗಬಂಧುಃ ಸದಾ ಪಾತಿ ಶಂಕರೋ ನಃ ಪ್ರಸೀದತು .. 5..
ದುಃಖದ್ವಾರಪಿಧಾನಂಯಃ ಶಿಷ್ಯಾಣಾಂ ವಿದಿತಾತ್ಮನಾಂ .

ಪ್ರೇಮ್ಣಾ ಕರೋತಿ ಸತತಂ ತಂ ವಂದೇ ಲೋಕಶಂಕರಂ .. 6..

ದೃಷ್ಟಯೈವ ಪಾವಯಂತೀಂ ಕರುಣಾತಟಿನೀಂ ಸದೈವ ಪರಿಪೂರ್ಣಾಂ .

ವರತುಂಗೋತ್ತುಂಗಝರೀಂ ಶರಣಂ ಕರವಾಣಿ ದೇಶಿಕೇಂದ್ರಸ್ಯ .. 7..
ಜ್ಞಾನದಂ ಕರುಣಾಕರಂ ಬುಧಸೇವಿತಂ ಮುನಿಪುಂಗವಂ
ಶಾರದಾವದನಾಂಬುಜಂ ಸ್ಮಿತಶೋಭಿತಂ ಸ್ತುತಿಭಾನುನಾ .

ಚಾರುಣಾ ಸುವಿಕಾಸಯಂತಮಘೌಷಧಂ ಭವರೋಗಿಣಾಂ
ಚಂದ್ರಶೇಖರಮಾಶ್ರಯೇ ಕಿಂ ಕರಿಷ್ಯತಿ ಮೇಽಜ್ಞತಾ .. 8..

ಭಕ್ತಿಃ ಪೂರ್ಣಾ ಕರತಲಗತಃ ಕರ್ಮಶಾಸ್ತ್ರಪ್ರವಾಹೋ
ಯೋಗಸ್ತೀರ್ಣಃ ಸಕಲವಿಭವೋ ಮಂತ್ರರಾಜಪ್ರಯೋಗಃ .
ಜ್ಞಾನಂ ಸರ್ವೇ ಸಕಲಸುಖದಂ ಸರ್ವದಾ ಲಬ್ಧಮೇವ
ಪ್ರಾಪ್ತೋ ಯಸ್ಮಾತ್ಪರಮಸುಕೃತಾದೇಶಿಕೇಂದ್ರಪ್ರಸಾದಃ .. 9..
ರಾಮಸ್ವಾಮಿಸುಧೀಹಸ್ತಗುಂಫಿತಾಂ ರತ್ನಮಾಲಿಕಾಂ .

ಅಂಗೀಕರೋತು ಕೃಪಯಾ ಚಂದ್ರಶೇಖರಭಾರತೀ ..

ಇತಿ ಕೇ.ಏಸ್.ರಾಮಸ್ವಾಮಿಶಾಸ್ತ್ರಿಣಾ ವಿರಚಿತಃ ಆಚಾರ್ಯನವರತ್ನಮಾಲಿಕಾಸ್ತವಃ
ಸಂಪೂರ್ಣಃ .

ಆಚಾರ್ಯನವರತ್ನಮಾಲಿಕಾಸ್ತವಃ

(ದಿವಾನ್ ಬಹದೂರ-ಬಿ.ಏ.,ಬಿ.ಏಲ್.-ಇತ್ಯಾದಿ ಬಿರುದಾಲಂಕೃತೇನ
ಕೇ.ಏಸ್. ರಾಮಸ್ವಾಮಿಶಾಸ್ತ್ರಿಣಾ ವಿರಚಿತಃ)
(Author: Brahmasri Diwan Bahadur K. S. Ramaswami

Sastrigal, B. A., B. L., Retired District Judge, Kumbakonam.)

A garland of nine verses depicting the Great

qualities of His Holiness Sii Chandrasekhara

Bharati and appealing to HiM to bless His devotees.

Proofread by Ravi Venkatraman

Acharya Navaratnamalika StavaH

pdf was typeset on October 17, 2021

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

